
Khamis, 11 Januari 202422

'asar Faji
�rogrāsiĕ
amðil kira
kāmamťuan
majikan
beraıaan tidak akan seme-
nang-wenangnya mewajibkan
pelaksanaan Dasar Gaji Progre-
sif, sebaliknya akan mengambil
kira kemampuan majikan dan
keadaan semasa ekonomi nega-
ra, kata Menteri Ekonomi Rafizi
Ramli.
Beliau berkata, hal itu dise-

babkan pelaksanaan dasar ber-
kenaan dibuat secara sukarela
serta membabitkan insentif da-
ripada kerajaan.
“Kita tidak boleh nak mewa-

jibkan sewenang-wenangnya,
macam perintah gaji minimum
kerana perlu ambil kira juga ke-
mampuan syarikat, majikan dan
ekonomi (negara). Majikan ter-
besar di dalam negara ini se-
benarnya ialah perusahaan
mikro, kecil dan sederhana
(PMKS) dengan 97 peratus da-
ripada entiti perniagaan negara.
“Kalau kita wajibkan, (mung-

kin) ada (majikan) yang akan gu-
lung tikar, ada yang akan hilang
pekerjaan, kita perlu seimbang.
Sebab itu pendekatannya ialah
kita mengambil kira kemampu-
anmajikandanmestimelibatkan
insentif daripada kerajaan serta
secara sukarela,” katanya.
Beliau berkata demikian sele-

pas merasmikan Majlis Penye-
rahan Geran di bawah program
Inisiatif Pendapatan Rakyat
(IPR) dan Sesi Townhall bersama
Kepimpinan Mahasiswa Univer-
siti Teknologi Mara (UiTM) ca-
wangan Selangor di UiTM Pun-
cak Alam di Kuala Selangor, ma-
lam kelmarin.
Menurut Rafizi, kementerian-

nya dan Kementerian Sumber
Manusia hanya memberi tumpu-
an kepada gaji sektor swasta, ma-
nakala berkaitan kajian Sistem
Saraan Perkhidmatan Awam (SS-
PA) diuruskan oleh Perdana
Menteri, Datuk Seri Anwar Ibra-
him.
“Dasar Gaji Progresif itu agak

berbeza cabarannya, ia bukan se-
mata-mata soal wang tetapi juga
bagaimana kita (kerajaan) mahu
yakinkanmajikan-majikan supa-
yabersama-samamenaikkangaji
secara berperingkat.
“Bagi SSPA, kerajaan kena pas-

tikan bahawa sumber kewangan
itu cukup mampan dan perkara
itu sedang diurus oleh Perdana
Menteri," katanya.
Terdahulu, Rafizi menerusi ke-

menteriannya menyerahkan ge-
ran berjumlah RM6,961,500 ke-
padaBahagianHal Ehwal Pelajar
UiTM bagi menjalankan dua
projek iaitu pelaksanaan peme-
taan dan pemantauan program
IPR serta penganjuran kursus li-
terasi kewangan peserta IPR
yang dikendalikan olehUiTMCa-
wangan Selangor.

Pengangguran pada November
2023 turun kepada 3.3 peratus

Oleh Alzahrin Alias
ơahrinͼðh̍com̍my

badar pengangguran pada No-
vember 2023 turun kepada 3.3 pe-
ratus dan kembali ke paras pra-
pandemik, mencatatkan seramai
569,200 orang penganggur, demi-
kian menurut Jabatan Perang-
kaan Malaysia (DOSM),
Ketua Perangkawan Malaysia,

Datuk Seri Dr Mohd Uzir Ma-
hidin, berkata prestasi tenaga bu-
ruh negara menunjukkan pe-
ningkatan pada bulan November
2023, mengisyaratkan pertumbu-
han positif ekonomi semasa, de-
ngan pertambahan berterusan
dalam bilangan penduduk beker-
ja, manakala pengangguran te-
rus menurun.
“Oleh itu, bilangan tenaga bu-

ruh terus mencatatkan pening-
katan pada bulanNovember 2023,
naik sebanyak 0.2 peratus bulan
ke bulan kepada 17 juta orang
berbanding 6.97 juta orang pada
Oktober 2023.
“Kadar penyertaan tenaga bu-

ruh pada November 2023 kekal
pada 70.1 peratus, sama seperti
pada bulan sebelumnya,” kata-
nyamenerusi satu kenyataan, se-
malam.
Beliau turut menjelaskan ba-

hawa bilangan penduduk bekerja

pada November 2023 terus me-
ningkat dengan pertambahan se-
banyak 0.2 peratus bulan ke bu-
lan, mencecah kepada seramai
16.43 juta orang ber-
banding bulan sebe-
lumnya.
“Kadar penganggu-

ran pada bulan itu tu-
run kepada paras pra-
pandemik iaitu 3.3 pe-
ratus berbanding 3.4
peratus yang direkod-
kan pada bulan ter-
dahulu,” katanya.
Mohd Uzir berkata,

daripada jumlah bila-
ngan penduduk be-
kerja pada bulan No-
vember 2023, 75.3 peratus berada
dalam kategori pekerja.
Katanya, kategori ini menca-

tatkan sedikit peningkatan iaitu

sebanyak 0.1 peratus kepada 12.37
juta orang.
“Pada masa yang sama, kate-

gori penduduk bekerja sendiri
berada dalam trend
menaik, meningkat
sebanyak 0.3 peratus
kepada 2.99 juta
orang,” katanya.
Mengikut sektor

ekonomi, bilangan
penduduk bekerja da-
lam sektor perkhid-
matan terus mening-
kat, terutama dalam
aktiviti maklumat
dan komunikasi; per-
khidmatan makanan
dan minuman; serta

pengangkutan dan penyimpa-
nan.
Sektor pembuatan, pembinaan

serta perlombongan dan pengku-

arian turut menunjukkan pe-
ningkatan dalam bilangan pen-
duduk bekerja pada November
2023.
Manakala, sektor pertanian

merekodkan penurunan dalam
bilangan penduduk bekerja pada
bulan yang sama.

Penganggur aktif 79.9 peratus
Mohd Uzir berkata, mereka yang
bersedia untuk bekerja dan aktif
mencari pekerjaan atau pengang-
gur aktif, merangkumi 79.9 pe-
ratus daripada jumlah pengang-
gur.
Beliau berkata, mengikut tem-

poh pengangguran bagi pengang-
gur aktif, 61.8 peratus adalah me-
reka yang menganggur kurang
daripada tiga bulan, sementara
6.3 peratus merupakan mereka
yang berada dalam penganggu-
ran jangka panjang melebihi se-
tahun.
“Manakala, penganggur tidak

aktif atau mereka yang percaya
bahawa tiada pekerjaan terse-
dia, meningkat sebanyak 0.8 pe-
ratus kepada 114,700 orang,” ka-
tanya.
Kadar pengangguran bagi be-

lia berumur 15 hingga 24 tahun
berkurang sebanyak 0.1mata pe-
ratus kepada 10.6 peratus pada
November 2023, mencatatkan se-
ramai 308,500 penganggur be-
lia.
Begitu juga, kadar penganggu-

ran belia berumur 15 hingga 30
tahun turun sebanyak 0.1 mata
peratus kepada 6.5 peratus, de-
ngan bilangan penganggur belia
seramai 432,000 orang.
Mohd Uzir berkata, walaupun

berdepan dengan cabaran global,
struktur ekonomi Malaysia yang
pelbagai dan asas yang kukuh
telah menyokong pertumbuhan
ekonomi yang stabil.

Sāntimān ťāngguna dijangka kākal lāmah
Sentimen pengguna dijangka ke-
kal lemah tahun ini, ekoran wu-
judnya keperluan untuk mengu-
tamakan perbelanjaan penting
berbanding kehendak.
Penganalisis Maybank Invest-

ment Bank Bhd (Maybank IB),
Jade Tam, berkata keutamaan
perbelanjaanpenting disebabkan
jangkaan bahawa kos makanan
dan minuman (F&B) keperluan
adalah tinggi, selain perbelanja-
an isi rumah juga meningkat.
“Kami berhati-hati dengan ke-

san negatif terhadap tabiat peng-
gunaan yang mungkin diburuk-
kan lagi apabila cukai baharu
dilaksanakan tahun ini,” katanya
dalam satu nota penyelidikan.

Tam berkata, kesan kumulatif
daripada kenaikan cukai jualan
dan perkhidmatan (SST) kepada
lapan peratus, kemungkinan ke-
naikan tarif air, rasionalisasi
subsidi petrol/diesel, selain pe-
ngenalan Cukai Barangan Ber-
nilai Rendah (LVG) berkuat kua-
sa 1 Januari lalu akan hanya
memberi tekanan tambahan ke-
pada keseluruhan pendapatan
boleh guna pengguna.
“Menurut data Jabatan Pe-

rangkaan Malaysia (DOSM), co-
rak peruntukan perbelanjaan ba-
gi purata pengguna Malaysia ke-
banyakannya terdiri daripada
perumahan, utiliti, air dan gas,
makanan dan minuman, resto-

ran dan penginapan serta pe-
ngangkutan,” katanya.
Beliau berkata, harga barang ke-

perluan dijangka dinaikkan tahun
ini dan Maybank IB tidak menolak
kenaikan harga selanjutnya ekoran
cabaranoperasi dari segikosburuh
dan utiliti yang lebih tinggi, selain
turun naik harga bahan mentah
pengeluar makanan domestik.
“Pertumbuhan jualan runcit ta-

hun ke tahun menurun beran-
sur-ansur dari paras kemuncak
iaitu 38 peratus pada Julai 2022
kepada hanya antara lima hingga
enam peratus dari Mei 2023 dan
seterusnya.
“Tanpa sebarang pemangkin

penting untuk meningkatkan per-

belanjaan di tengah-tengah teka-
nan inflasi kos yang berterusan,
syarikat runcit pengguna senara-
ian awam di bawah liputan kami
mungkin mencatatkan pertumbu-
han jumlah jualan yang lebih per-
lahan pada tahun ini,” katanya.
Tam berkata, terdapat bebera-

pa faktor risiko bagi anggaran
pendapatan, sasaran harga dan
penilaianMaybank IB untuk sek-
tor pengguna Malaysia.
“Sentimen pengguna yang le-

mah dan kesan buruk kepada
pendapatan boleh guna isi rumah
bolehmenjejaskan jumlah jualan
dan keuntungan bagi stok ruji
pengguna individu serta bara-
ngan kehendak,” katanya.

Peningkatan
prestasi tenaga
buruh isyarat
ekonomi
semasa negara
berkembang

Bilangan penduduk bekerja pada November 2023 terus meningkat dengan
pertambahan sebanyak 0.2 peratus bulan ke bulan. (Foto hiasan)

Bisnes

Mohd ­ơir Mahidin

